Տեղեկանք
ՀՀ 2013 թվականի զբոսաշրջության զարգացման 
պետական ծրագրի կատարման վերաբերյալ
Ճշտված պլան - 50000.0 հազար դրամ, ֆինանսավորում - 46015.0 հազար դրամ, դրամարկղային ծախս - 46015.0 հազար դրամ, 2012 թվականի դրամարկղային ծախս - 47026.3 հազար դրամ: Ծրագիրն ամբողջությամբ կատարվել է: 2013թ պլանավորված և դրամարկղային ծախսերի, ինչպես նաև 2013 և 2012թթ դրամարկղային ծախսերի տարբերություն շեղման պատճառ է հանդիսացել մրցույթների արդյունքում ձևավորված նախատեսվածից ավելի ցածր գներով ապրանքների և ծառայությունների ձեռքբերումը:

2013թ-ի  ընթացքում իրականացվել են հետևյալ աշխատանքները.

2013 թվականի ընթացքում գովազդա-տեղեկատվական նյութերի պատրաստման, հրատարակման ու տարածման գործառույթի շրջանակներում թարմացվել, վերամշակվել և տպագրվել են Հայաստանը բնութագրող և գովազդող «Armenia Ancient~Amiable» բրոշյուրները գերմաներեն, իտալերեն, ռուսերեն, ճապոներեն և ֆրանսերեն լեզուներով` 8500 հատ:

Թարմացվել, վերամշակվել և տպագրվել են նաև Հայաստանի և Երևանի քարտեզները անգլերեն, ֆրանսերեն, իտալերեն, գերմաներեն, ռուսերեն և ճապոներեն լեզուներով` 7800 հատ: Քարտեզները ներառում են հակիրճ և համապարփակ տեղեկատվություն Հայաստանի աշխարհագրական դիրքի, բնակչության, մուտքի արտոնագրի, Երևանի տեսարժան վայրերի և այլ մանրամասների վերաբերյալ:
           Շարունակական բնույթ է կրել Հայաստանի զբոսաշրջային արդյունքը ներկայաց​նող տեսանյութերի ստեղծման և տարածման գործընթացը: Ընդլայնվել է «Հայաստան` Նոյի երկիր» վավերագրական ֆիլմի հեռարձակման աշխարհագրությունը: 2013 թվականին վերաթողարկվել և պահանջարկի շուկաներում տարածվել է  ֆիլմի 2000 օրինակ:
         Գառնիի զբոսաշրջային տեղեկատվական կենտրոնի գործունեությանը պետական աջակցության շրջանակներում  ապահովվել է այցելուների տեղեկատվական կենտրոնների շարունակական գործունեությունը: Գառնի համայնքում գտնվող այցելուների կենտրոնը 2013 թվականին հյուրընկալել է 1334 այցելու` տրամադրելով բազմաբնույթ տեղեկատվություն Կոտայքի մարզի և մասնավորապես Գառնի, Գեղարդ գյուղերի վերաբերյալ: Զբոսաշրջիկներն ստացել են բազմաբնույթ տեղեկատվություն մարզի տեսարժան վայրերի, բնական գրավչությունների մասին, ինչպես նաև պրակտիկ տեղեկություններ կացարանների, փոխադրամիջոցների, սննդի վայրերի վերաբերյալ առձեռն և առցանց տարբերակներով:
2013 թվականին իրականացվել է www.armeniainfo.am կայք էջի բարելավման և թարմացման աշխատանքներ` այցելուներին տրամադրելով բազմաբովանդակ տեղեկատվություն օթևանատների, ռեստորանների, թանգարանների և այլ տեսարժան վայրերի վերաբերյալ` նպաստելով դրանց գործունեության ընդլայնմանը:
2013 թ. Հայսատանը մասնակցել է հետևյալ զբոսաշրջային ցուցահանդեսների. Իսպանիայի Մադրիդ քաղաքում «FITUR-2013» զբոսաշրջային միջազգային ցուցահանդեսին` 7 տեղական զբոսաշրջային ընկերությունների մասնակցությամբ, Բեռլինի «ITB-13» զբոսաշրջային միջազգային ցուցահանդեսին` 17 զբոսաշրջային ընկերությունների մասնակցությամբ և Լոնդոնում  կայացած «WTM-2013» զբոսաշրջության միջազգային ցուցահանդեսին` 10 զբոսաշրջային ընկերությունների և ԼՂՀ Զբոսաշրջության զարգացման գործակալության հետ համատեղ:
2013 թվականին կազմակերպվել են օտարերկրյա մասնագիտացված ԶԼՄ-ների ներկայացուցիչների ճանաչողական այցելություններ Հայաստան. 
- ճանաչողական այցի շրջանակներում Հայաստան է այցելել հեղինակավոր «National Geographic Россия» ամսագրի խմբագրակազմը: Այցի նպատակն էր բարձրացնել Հայաստանի՝ որպես գրավիչ զբոսաշրջային վայրի վերաբերյալ ճանաչելիության մակարդակը ռուսաստանյան շուկայում և խթանել ներգնա զբոսաշրջային հոսքերի աճին: Այցի արդյունքում «National Geographic Россия» և «National Geographic Traveler» ամսագրերում հրապարակվեl են Հայաստանին նվիրված հոդվածներ, իսկ www.Nat-Geo.ru կայքում տեղադրվել են լուսանկարների շարք:
- ճանաչողական այցի շրջանակներում (համագործակցությամբ «Էյր Արաբիա» ավիաընկերության հետ) Հայաստանում հյուրընկալվել են հնդկական հայտնի լրատվամիջոցների ներկայացուցիչները` «Hindustan Times Brunch» հանդեսի, «DNA» օրաթերթի, «Travel XP» հեռուստաալիքի, «Lonely Planet», «Business India» և «Outlook Traveller» ամսագրերի: Այցի նպատակն էր բարձրացնել Հայաստանի՝ որպես գրավիչ զբոսաշրջավայրի վերաբերյալ ճանաչելիության մակարդակը հնդկական շուկայում և խթանել ներգնա զբոսաշրջային հոսքերի աճը:
2013 թվականի սեպտեմբերին ՀՀ Լոռու մարզի Ախթալա քաղաքում «Հայ խոհարարական ավանդույթների զարգացման և պահպանման» հասարակական կազմակերպությունը  կազմակերպեց «Հայոց ավանդական տոնածիսական ուտեստների մրցույթ-փառատոն»-ը: Փառատոնին մասնակցեցին 19 ռեստորաններ և 5 խոհարարական թիմեր` ՀՀ տարբեր մարզերից, Ռուսաստանի Դաշնությունից, Վրաստանից, Գերմանիայից, Իտալիայից, Բուլղարիայից` ավելի քան 4000 մարդ:
2013 թվականի սեպտեմբերին առաջին անգամ Գյումրի քաղաքում կայացավ «Արվեստների և արհեստների փառատոնը»: Տեղացի արհեստագործները, դարբինները, ոսկերիչները, հյուսները, խեցեգործները, գորգագործները  հնարավորություն ստացան  ցուցադրելու և վաճառելու իրենց աշխատանքները տեղացի և օտարերկրյա այցելուներին: Այն նպատակ ուներ պահպանել քաղաքի երկարամյա մշակութային ինքնությունը և ցույց տալ զբոսաշրջային գրավչությունը` նպաստելով տեղական տնտեսության խթանմանը:
2013 թվականի սեպտեմբերի 27-ին Երևանում արդեն հինգերորդ անգամ պաշտոնապես նշվեց Զբոսաշրջության համաշխարհային օրը: Զբոսաշրջության միջազգային օրվա կապակցությամբ, զբոսաշրջության բնագավառում ներդրած նշանակալի ավանդի համար Հայաստանի զբոսաշրջության արդյունաբերության ներկայացուցիչները պարգևատրվեցին  ՀՀ վարչապետի 2  հուշամեդալով, ՀՀ էկոնոմիկայի նախարարի 6 ոսկե մեդալով և 11 շնորհակալագրերով:
2013 թվականի հոկտեմբերի 4-6-ը ՀՀ Վայոց Ձորի մարզի Արենի գյուղում կազմակերպվեց Գինու փառատոնը:  Փառատոնին մասնակցել են շուրջ 6000 ացելու, այդ թվում բազմաթիվ օտարերկրյա զբոսաշրջիկներ: Փառատոնը ուղեկցվել է հայկական ազգային մշակույթի գրեթե բոլոր տարրերի բովանդակալից ներկայացմամբ:
Փառատոները  լուսաբանվել են բազմաթիվ տեղական և արտասահմանյան ԶԼՄ-նե​​րով:
2013 թվականի ընթացքում հյուրանոցային տնտեսության օբյեկտների որակավորման գործընթացի շրջանակներում ընթացիկ փուլում է գտնվում «Անի Պլազա» հյուրանոցի որակավորման գործընթացը:
Միջազգային համագործակցության միջոցառման շրջանակներում 2013 թ-ին իրականացվել է. 

Հայ զբոսավարների գիլդիան, ՀՀ էկոնոմիկայի նախարարության և Զբոսավարների ասոցիացիաների համաշխարհային ֆեդերացիայի (WFTGA) հետ համատեղ նախաձեռնել են Երևանում զբոսավարների միջազգային ուսումնական կենտրոնի հիմնադրման գործընթացը: Գործընթացի շրջանակներում, ուսումնական կենտրոն ստեղծելու հնարավորությունները տեղում ուսումնասիրելու և շահագրգիռ կողմերի հետ քննարկելու նպատակով, 2013 թվականի փետրվարին կազմակերպվել է ֆեդերացիայի նախագահ տիկին Ֆելիսիտաս Վրեսնիգի և փոխնախագահ տիկին Վիլիա Սիբիի այցը Հայաստան: Արդյունքում Զբոսավարների ասոցիացիաների համաշխարհային ֆեդերացիան որոշում է ընդունել Երևանում զբոսավարների միջազգային ուսումնական կենտրոն ստեղծելու վերաբերյալ, ինչը կնպաստի ոլորտում բարձրակարգ կադրերի պատրաստմանը, ինչպես նաև համաշխարհային զբոսաշրջային շուկայում Հայաստանի իմիջի բարձրացմանը:
2013 թվականի ապրիլի 19-20-ը ՀՀ էկոնոմիկայի նախարարության,  Հայաստանի ազգային մրցունակության հիմնադրամի, ԱՄՆ ՄԶԳ Ձեռնարկությունների զարգացման և շուկայի մրցունակության ծրագրի (EDMC) և Ճամփորդության և զբոսաշրջության հարցերով իրավաբանների միջազգային ֆորումի (IFTTA) համագործակցությամբ Երևանում անցկացվել է «Ներդաշնակեցում և ճամփորդության ու զբոսաշրջության վերաբերյալ եվրոպական օրենսդրության առանցքային հայեցակետեր» խորագրով IFTTA միջազգային 6-րդ համաժողովը: Համաժողովին մասնակցել են տարբեր երկրներից զբոսաշրջության ոլորտի  առաջատար իրավաբաններ, այդ թվում փորձագետներ Ավստրիայից, Բելգիայից, Բրազիլիայից, Ֆինլանդիայից, Վրաստանից, Գերմանիայից, Հունգարիայից, Իռլանդիայից, Իսրայելից, Իտալիայից, Մալթայից, Ռուսաստանից, Շվեյցարիայից, Մեծ Բրիտանիայից և ԱՄՆ-ից: Համաժողովի ընթացքում քննարկվել են զբոսաշրջության ոլորտի իրավական կարգավորման հարցեր, այդ թվում Հայաստանին առնչվող օրենսդրական խնդիրներ: Միջոցառմանը ներկայացվել և քննարկվել են նաև զբոսաշրջության զարգացմանը, պլանավորմանը, մրցակցությանը, սպառողների պաշտպանությանը, օրենքների ներդաշնակեցմանը և համապատասխանեցմանը, ուղևորների իրավունքներին և այլընտրանքային վեճերի լուծմանը վերաբերող հարցեր: Միջոցառումը նպաստել է նաև համաշխարհային զբոսաշրջային շուկայում Հայաստանի իմիջի բարձրացմանը:
2013թ. օգոստոսին Երևան քաղաքում իրականացվել է «Եվրոպական Երիտասարդական Պառլամենտի Հայաստանի դեսպաններ» նախագիծը, որի շրջանակներում 16-28 տարեկան 25 երիտասարդներ քննարկել են Հայաստանի տարբեր մարզերի զբոսաշրջության ներկա իրավիճակը և դրա զարգացման հնարավոր ուղղությունները: Միջոցառմանը մասնակցել են 7 օտարերկրյա ներկայացուցիչ` Լեհաստանից, Շվեդիայից, Հունգարիայից, Իտալիայից, Մեծ Բրիտանիայից և Չեխիայից: Հայ մասնակիցները ներկայացրել են Հայաստանի Տավուշ, Լոռի, Կոտայք, Սյունիք, Գեղարքունիք, Վայոց Ձոր և Շիրակ մարզերը` 7 աշխատանքային խմբերով, յուրաքանչյուրում 3 մասնակից: Համաժողովի ընթացքում աշխատանքային խմբերը ներկայացրել են յուրաքանչյուր մարզի  զբոսաշրջային ներուժը: Համածողովի արդյունքները տարածվել են Եվրոպական երիտասարդական պառլամենտի շրջանավարտների համացանցով, որը ներառում է 16-28 տարեկան երիտասարդների ավելի քան 40 երկրներից` նպաստելով համաշխարհային զբոսաշրջային շուկայում Հայաստանի մարզերի զբոսաշրջային, ինչպես նաև երիտասարդ կադրային ներուժի մասին իրազեկվածության բարձրացմանը:
2013թ. հոկտեմբերին Երևանում անցկացվել է ԵՎՐՈԴԻՊ-ի (EURHODIP) տնօրենների խորհրդի նիստը: ԵՎՐՈԴԻՊ-ը զբոսաշրջային կրթական հաստատությունների ասոցիացիա է, որը միավորում է եվրոպական, ասիական, աֆրիկյան և ամերիկյան 40 երկրներից շուրջ 150 անդամներ: Երևանյան նիստի ընթացքում խորհրդի կողմից քննարկվել և արդյունքում միաձայն որոշում է կայացվել  2016 թ-ին  ԵՎՐՈԴԻՊ-ի  23-րդ համաժողովն անցկացնել Հայաստանում:

